Heburuu

Seme wemu w’a tun Heburuu shi
wu mu ge

Miiwe seme we d’'a yiri we

Wee ya tawe seme we kavoo tii ce we. Gal'afiinne
na wu kavoo wu bi Girekii jomo pu ce Xuuni, na
Yawutuu kalegee ki be ce, na Karipneege Nomee Nilee
li be ce xuuni.

M’a jo Heburuu la, ma shiin ya jo Yawutuu la,
yi beeri ne nigin. Yawutu wu bye wii wemu ya
da Yesu Kirisa na ge, bani w’a yu na «wee sefelee»
(Heburuu 1:1). N'a daa fee nizhiilee pu baraga ni
w’a Kile Jozaama pu ta (Heburuu 2:3).

We seme we kakana nuno

Yawutuu piimu p’a bi giin p’i guri Yesu noho ni,
p’i ba daha Yawutuu wo kalegee ki feni sanha ge,
pee mu w’a we seme we tun, konho p’i gori yaha
Yesuwo n’adaa wuni. Ga wee ya ce xuu weke wuu
mu w’a wu tun we. Awu li she puna na Yesu yaye
yanmuyo Vi beeri na.

Kile Jomo yere I'a pye we seme we wo funno jomo
pe. Ga, a p'i seme nifenhene la ka na fara pu na.

Seme wu kafila nugboyo
Heburuu 1—2 Kile tudunmo wu ne Kile Ja we.
W’a ye melekee na.
Heburuu 3:1—4:13 Kile Ja w’a ye Kile tudunmoo

Musa na. )
Heburuu 4:14—7:28 Kile Ja wu ne saraya naha

shoonrivoo nijeme.

Heburuu 8:1 —9:28 Kile ya karineege nivorno
kemu tene ge, kee ya ye nizhiige ki na.
Heburuu 10:1-18 Kile Ja wu saraga k’a ye Musa
wo saliya wu woyo yi na.

Heburuu 10:19-39 Na samohoro nilowaa tan’a
daa wu ni. . N
Heburuu 11:1—12:13 Wu sefelee piimu p’a pye

n’a daa wu wo namaa pu ge.
Heburuu 12:14—13:21 Yemu y’a jo waha ge, ni
fundogo jomo, ni duba.

Heburuu 13:22-25 Seme nifenhefenhene ni o
mujuu.

Kile ya yu ni wée ni wu Ja Yesu Kirisa gbooro ni

1 Kile ya jo ni wee sefelee pu ni taatorono li ni
teegee ninehenee ni; ni joganaa ninehenee ni, Kile
tudunmoo pii po na. 2 Ga nime, ye cazaya ye na
w’a wu jomo pu kan wu Ja wu mu wu jo wee mu.
Wee Kile ya tene na pye yanmuyo yi beeri wo cen
lovoo. Wee ghooro be ni w’a konjo yaa. 3 Wee ne Kile
WO nooro wu w’a ni ge, wu ni Kile keree Ki ne nigin.
Yanmuyo yibeeriyi ne wu sefeere jomo pu ghooro ni.
W’a sipyii je na yeege pu jurumu wu ni, na diin Se
Beeri Foo To Kile kanige ce fugha wu ni.

Yesu Kirisa ya ye melekes pu na
4Kile Ja w’a ye melekee pu na fo xuuni, bani Kile
ye pyaa ya mege kan wu mu kemu K’a ye fo xuuni
pu woyo yi na ge. 5 Kile ya ta meleke wa shishiin
pye na: «Mu ne ne Ja, ne mu pye na Pya ninaa we.»?
W’i ya ta meleke wa pye na: «Ne na ba bye ma To,

m’a bye ne Ja we.»?* 6 Na fara lee na, Kile ya wu

* 1:5 Zaburuu 2:7; 2 Samuweli 7:14

Ja nigin wu tun koyo na tuun wemu ni ge, na jo:
«Melekee pu beeri p’a wu pele.»™
7Ye w’a jo wu melekee pu shizhaa na ge, yee ye:

«Tudunmoo pu ne pii, na ne kapyebyii,

W’a pu neri kafeege; na pu neri napine.»™
8Ga ye Kile ya jo wu Ja wu shizhaa na ge, yee yi wa
me:

«Mu ne Kile, ma saanra ti da ga xho bada we.
Mu wo fanha ki pubiin le, tiime pubiin 1i ne lii.
9Keree kiimu k’a tii ge, kee k’a dan mu ni,
katiibaana ya dan mu ni bada we.
Lee wuu na ma Kile w’a ma naha bulo,
na wu fundanga sinme pu le ma puyo ni,
pee pemu p’a li shee na m’a peri saan ge.
A wuma pye m’a ye ma kaafes na.»™
10Kile ya jo Kirisa shizhaa na sanha na:

«Kafoo, mu w’a nine noho shan fo taashiine 1i ni.
Muye pyaa keye y’a fugba wu be yaa.

11Ye yanmuyo ye beeri yi da ba doro,
ga mu kunni na ba bye ma tatsenge ni fo ghee.

Yibeeri na ba le
ba fana yalegilegana lemu na we.

12 Ma na ba yi kuri ba p’a fuugo kurulo we.
Yina ba peri ba sipya ya falene neri we.
Ga mu kunni, mu wa ma siime na,
tehene be di wa ma carna pehee na we.»™

* 1:6 Duterenome 32:43; Zaburuu 97:7 * 1:7 Zaburuu 104:4
* 1:9 Zaburuu 45:7-8; Ezayi61:3 ~ 1:12 Zaburuu 102:26-28

13 Ayiwa, Kile sanha yi jo na meleke wa mu bada we
na:

«Tiin saanra tateenge ki ni na kanige ce,
fo di ba ma peen pye

ma pidahaa tatahana.»™
14 Melekee ne jogo ye we? Pu beeri pu pe munahaa,
tudunmos pu ne pii. Sipyii piimu pu da ba sho ge,
Kile ya melekee pu tunni pu na pee teri.

2

1 Ayiwa lee wuu na, keree kiimu wee ya logo
ge, wee ya yaa na wu funyo yaha ki na xuuni,
konho wu funno ganha da wo wu ki yaha we, 2 Bani
melekee p’ajomo pemu jo ge, pee ya pye can; piimu
ya ta pee jomo pu wii yaaga we, kelee piimu p’a
she pu ni ge, Kile ya pee beeri saraa na be ni pu
kapyegee ni. 3 Ayiwa, Kirisa ya wee sho shogana
lemuna ge, Kafoo ye pyaa k’a pye shenshiime na tee
nuwuuro ti kaa jo. Lee kadugo na, wu kalaapiire ti
t'apulogo ge, a pee di pu jo fiinne wee mu. Ayiwa,
wu bu le yaha jaha kaa, shogana leke na wée di da
ba sii zho pee kanhama pu na we? 4Kile ye pyaa
ya li she na pee jomo pe ne can. A w’i sefeere kan
wu kalaapiire ti mu p’a naha shesheere ni kagbohoo
ni kakanhanaa tuuyo nineheye pyi. W’a Fefeere
Munaa li wo loolodahaa ki be kan pu mu be, na be
ni wuye pyaa nidaan ni.

Yesu Kirisa gboora ni sipya ya npuwuuro taa
5 Ayiwa, kobana kemu kaa wee ya yu ge, Kile ya
ta kee wo nunpo feere ti kan melekee pu mu we. 6 Ga
I'a ka Kile Kafila wu ni na:

* 1:13 Zaburuu 110:1

«Sipya ne naha
fo mu w’a ma funno shaa ni wu ni we?
Sipyiyawyii ne naha
fo mu w’a li kaseege pyi we?
7M’a wu cerenje na foro
melekee pu taan jeri funyo ni.
M’a nooro ni peenje to wu nurjo ni
na pye wu saanra nudono.

8 M’a yanmuyo yi beeri kuu wu kan.»*

Ayiwa ma bu logo na Kile ya «yanmuyo yi beeri»
kuu wu kan, lee kori wu ne na yanmurpo ka shishiin
ne kuubaa wu mu we. Ga lee be na, wee sanha
yanmuyo yi beeri pa y’a kuu wu mu we. 9 Ga Yesu
wemu w’a cerelje na foro melekee pu taan jeri funyo
ni, konho wu xhu sipyiire ti beeri wuu na Kile wo
niime wu gbooro ni ge, nime wee ya nooro ni peene
ta, bani w’a xu wo kanhama pu soro.

10 Ayiwa can na, we w’a yarmuyo yi beeri yaa, ni
yanmuyo yibeeri ya yaawu wuu na ge; I'a be To Kile
mu wu Yesu pye nurofogho nijeme jaagi baa wo wu
kanhama pu ghooro ni. Konho shenpehemee di bye
Kile nagoo, p’i jé wu nooro wu ni. Bani Yesu wu ne
na wo pu jurumu ni ge, wee ni wu sipyijii pu beeri
Towu neKile. Lee wuuna, li ya ta pye shiige wu mu
w’a pee pyi wu cebooloo we. 12Lee wuu na w’a jo:

«Kile, n’a da ma mege ki yiri na cebooloo pu mu,
di ma masoro yogo cee na sipyii pu beeri nii
3
na.»

* 2:8 Zaburuu 8:5-7 * 2:12 Zaburuu 22:23

13 A wu Kile pye sanha na:

«N’a da mu pye na tadana.»
Na noho jo sanha na:

«Kile ya nagoo piimu kan ne mu ge,
ne ni pee piiri shiizhan.»*

14 Ayiwa, sipyii p’a pye Kile nagoo pee, lee wuu
na Yesu be ya pye sipyiyawyii. W'a pye mu konho
WU Xu wu ghooro ni, Xu sefeere te ti ne Shitaanni
kene ni ge, tee di gyeegi. 15 Xu nii fyaara ya piimu
pye Shitaanni wo buloo pu shi wu cana nehee ki
beeri funno ni ge, konho wu pee be nuyo wolo.
16 Can na Yesu ya ta pa di ba melekee pu sho-¢ de!
Ga Ibirayima nagoo w’a pa sho. 17 Lee wuu na li
wahal'iwaha, w’ayaana pye sipylyawyii pyegana
beeri na, konho wu bye pu saraya naha shoonrivee
wo nunofogho, wemu w’a nuno naari, na ne pomee
foo Kile wo labye wu ni ge. Konho wu sipyii pu wo
jurumu wu foo to.

18 Ayiwa, piimu p’a gana nowuuro kene ni ge, wu
na ja pee tege nime. Bani wuye pyaa ki be ya jé
nowuuro ni kanhama ni.

3

Kirisa ya ye Kile tudunmoo Musa na
1Lee wuuna, na cebooloo Kile ya yee piimu yiri,
na yee pye wu fefeere sipyii fugha wu wo nanine ki
kaa na ge, ne funno ki ne wu wu funyo yaha nidoyo
Yesu na; Kile ya Yesu wemu pye wu tudunmo, ni
saraya naha shoonrivee wo nunofogho wee wo n’a

* 2:13 Fzayi8:17-18

daa wu shizhaa na ge, 2Kile w’a wu terje wee labye
wu na, a w’i bye nomee foo ba Musa ya pye nomee
foo wu labye wu ni Kile puga ki ni we. 3 Ga Yesu ya
yaa ni peenje ni na ye Musa na, bani puga yaavoo
ya peene taa na ye puga kiye pyaa na. 4 Puga
beeri, sipya wu ne ki yerenevoo, ga yanmuyo yi beeri
yerenevoo di ne Kile. 5 Kile tudunmoo Musa kunni
ya pye Kile wo kapyebye, wemu w’a kapyenee ki
pye ni pomee feere ni Kile wo puga ki ni ge. Kile bu
jomo pemu jo w’a pee jo sipyiire ti mu. ¢ Ga Kirisa
ya pye Kile Ja wemu w’a pye nomee foo ge. W’a tiin
Kile puga ki ni, na bye yanmuyo yi beeri nuno ni.
Wee pu ne kee puga ke; wee funyo y’a taan jo n’a
daa we ni tadana kemu wa wée mu ge, wée ya yaa
na la le, na gori yaha kee na fo taaxoo le.

Nmono lemu l'a gbegele yaha Kile wo sipyii pu mu
ge
7Lee na Fefeere Munaa ya jo:
«Yi bu Kile jomo pu logo ninaa,
8yi ganha bu da niwegee waha,
ba yi sefelee p’a li pye
puwo n’a she wu tuun wu ni siwaga ki ni we.
9 Wee xuu wu ni yee sefeles p’a jo
p’i ne Kile taanna wii,
na ta pu d’a ne kapyegee ki na,
fo na she no yee kelee shisheere (40) na.
10Lee wuu na, ne luu ya yiri pu taan;
a ne jo: <Pu funno keree k’a pu piinne tuun
beeri ni;
ne giin p’i na koo lemu ce ge,
puyalee ce we.
11Lee wuu na, ne luu ya yiri xuuni, a ne gaa jo:

«Pu da ga ba jé ne wo ymono li ni bada we.»™

12 Na cebooloo, y’a yiye kaseri, n’a daa baara
zoguuro ganha bu da wa shishiin ni, wu zhe Kile nii
wo wu ni we. 13Ga y’a yiye yeri caya beeri, ninaa na
ja jo caya yemu beeri na ge, konho jurumu ganha
bu da yee wa shishiin piinne wu yi niwegee pye ki
waha we. 14 Tadana kemu wee ya ta fo taashiine li
ni ge, wee bu la le wuye ni na gori yaha kee tadana
ki na fo na she no li tehene na, wee tuun wu ni wu
na bye Yesu wo karinii. 15 L’a ka Kile Kafila wu ni
na:

«Yi bu Kile jomo pu logo ninaa,
yi ganha bu da niwegee waha,
ba yi sefelee p’a li pye
pu wo n’a she wu tuun wu ni siwaga ki ni
%
We.»

16 Ayiwa, piike pu d’a Kile jomo pu logo, na noho
n’a she le puye ni we? Kile tudunmoo Musa ya
piimu beeri naha co na foro Misira fiige ki ni ge,
ta pee be we? 17 Piike taan Kile luu d’a yiri fo yee
kelee shisheere (40) we? Piimu p’a jurumu wu pye
na xhu siwaga ki ni ge, ta pee be we? 18Kile ya kaa
li na na jogo ni jogo wu ne pee da ga ba jé wee wo
)mono ﬁ1ge ki ni-i we? Piimu p’a wu jomo pu logo
na noho n’a she le puye ni ge, ta pee be we? 19 Lee
'a li pye wee ya li pa, pun’a daa baara ti wuu na
pee ya ta ja jé Kile wo nmono fiige ki ni we.

4

1 Ayiwa, Kile ya nomee 1o wée mu na weée na ba
jé wu nymono li ni. Lee wuu na, w’a wuye kaseri
xuuni, konho wa shishiin ganha da bye jebaa li ni

* 3:11 Zaburuu95:7-11 © 3:15 Zaburuu 95:7-8



HEBURUU 4:2 ix HEBURUU 4:9

we. 2Bani Kile Jozaama p’a jo wée mu ba p’ajo pee
mu jogana lemu na we. Ga jomo pe pee yalogo ge,
pee ya ta yafiin be po puna we. Bani pu logovee ya
ta pu co ni n’a daa ni we. 3 Ba Kile ya yi jo jogana
lemu na we na:

«Ne loyire wo ya kaa jo pu da ga ba jé

ne Wo mono li ni bada we.»™
Gawee piimu p’ada Yesuna ge, wée kunninaba jé
lee ymono 1i ni. Kile ya wu ymono li kaa jo fo tuun
wemu ni wu labye w’a fa kono ki yaaduun wu ni
ge. 4Bani y’a jo Kile Kafila wu ni canja gbarashuun
wogo ki shizhaa na na:

«Kile ya wu labye wu xo wa
cana gharashuun wogo ki na,
na nmo cana gharashuun wogo ki na.»*
5 Kile ya jo sanha na: «Pu da ga ba jé ne wo nmono
li ni bada we.»

6 Ayiwa, piimu p’a fenhe Kile Jomo pulogo ge, pee
ya ta jé lee ymono li ni we, bani pu ya ta da Kile na
we. Wee tuun wu ni piitiilee p’ayaanajélee nmono
lini. 7”Lee wuu na Kile ya canakatii tene sanha, kee
ne «Ninaa». W’a fenhe ye jo saannaa Dawuda no na
fol’a mo, yee yemu y’a jo Xo naha be ge na:

«Yi bu Kile jomo pu logo nipaa,

yi ganha bu da niwegee waha we.»™
8 Ayiwa, Zhozuwe da bi sii ja ymono li kan Izirayeli
nagoo pu mu, Kile bi da jo nige cana katii shizhaa
na we. 9 Lee na ba Kile ya nmo cana gharashuun

* 4:3 Zaburuu95:11  © 4:4 Zhenezi2:2-3 © 4:7 Zaburuu
95:7-8

wogo ki na ymogana lemu na we, lee ymono li
tuugo k’a ghegele yaha sanha Kile sipyii pu mu.
10 Bani wemu w’a jé lee nmono li ni ge, wee be ya
ymo wu labye wu na, ba Kile ya ymo we. 11 Lee na,
wu la le wu jé lee ymono li ni, konho wa shishiin
ganha bu da n’a she pyevee pu ni we.

12 Bani Kile Kafila wu pe nii wo ni baraga wo. Wu
no ya taan na ye noyo shuun ymoo na. Wu na ja
sipya su wu zo na, fo na she no wu munaa tehene
na, na no wu yatenzogoyo ni semee pu na. W’a
sipyii funzhakeree ni pu funrno keree suguri, fo na
ki ceni. 13 Kile wo yayaaga ka shishiin ya nmoho
wu na we. Kile wemu naha tdan w’a da ba fiin jo
ge, yanmuyo Vi beeri yi ne kpeenge na wee naha taan
tagmohorno baa.

Yesu wu ne saraya naha shoonrives wo nunofagbo
we
14 Saraya naha shoonrivee wo nurnofogho wu ne

wee mu, wemu w’a dugi fo fugba wu ni ge; wee
ne Yesu Kile Ja we, Lee wuu na wu kori yaha wu
n’a daa koo li ni. 15 Saraya paha shoonrivee wo
nurofogho wemu wu ne weée mu ge, wee ya nuro
naari wee na, na wee teri wu fanhaxhooro keree
na. Bani Shitaanni ya wu taanna wii ba w’a li pyi
Wee na we, ga wu ya ta ja wu toogo le jurumu wa
shishiin ni we. 16 Lee na, wu lowagaa wuu pu fulo
Kile wo niime saanra koro li na, konho wu nuno
naariwuna. Wu niime tirige wu na, konho wu bye
WU tegevoo wl tegeduun ni.

1 Ayiwa, saraya naha shoonrivee wo nunofogho
wemu pu ma shoonri Io sipyii pu te ni ge, sipyii

pu wuu na wu ma derne, konho wu da sipyii pu ni
Kile te keree ki shoonri. Saraya yemu p’a wo pu
wo jurumu w’i yafa pu mu ge, ni yamuyo yemu
p’a gaan Kile mu ge, konho wu da yee be kaan
Kile mu. 2Wu na ja da kaa cebaalaa ni piinne fee
pu naha coni ni lotaan ni, bani wuye pyaa be ne

fanhaxhooro foo wa ba pu ne we. 3 Tee fanhaxhooro
te ma wu pye wu na saraya wo wuye pyaa wo

jurumu wu wuu na ba w’a li pyi sipyii pusamaa
WO jurumu wu wuu na we.

4 Ayiwa, wa shishiin da ga ja wuye pye saraya
naha shoonrivee wo nurnofogho we, fo Kile ye pyaa
bu ma yiri, na ma pye wii ba w’a Aron pye mu
we. 5 Lee I'a li pye, Kirisa be ya ta wuye pele na
weeye pyaa k’a wuye pye saraya naha shoonrivee
wo nurnofogho we. Ga na Kile w’a wee pye wii; w’a
Kirisa pye:

«Mu ne ne Ja,
Ne MU pye na pya ninaa.»"

6Y’a ka Kile Kafila wu ni xuu wa be ni na:
«Mu na ba gori yaha ghee

saraya naha shoonrivee nurnofoo,
ba Melikisedeki ne we.»*
7Tuun wemu ni Yesu di bye kono na ge, w’a bi li
ce na To Kile na ja wee sho xu na, a wu Kile neeri, na
neeghoho pye fo na mee suu. A Kile di wu perege ki
sho wu Kile nii fyaara ti wuu na. 8 Ga ali na ta wu
ne Kile Ja we, w’a soo na Kile pomee co wu kanhama
pu funyo ni. 2Ba w’a Kile wo kapyenee ki beeri po fa
We, piimu beeri p’a wu pomee co ge, a wu pee beeri

* 5:5 Zaburuu 2:7 * 5:6 Zaburuu 110:4

sho; tee nuwuuro te wa da ga xho bada we. 10 A Kile
di wu pye saraya naha shoonrivee wo nunofogho we
ba Melikisedeki ne we.

N’adaa fee p’ayaa na se paha nan’a daa wu ni

11 Keree ninehenes wa wée mu na yu yee mu le
shizhaa na, ga ki kori sheme p’a waha yee na. Bani
yee keree naha ceme p’a pen. 12 Nime bi yaa na
yee ta yee ya neri na Xo kalaatii. Ga yee nime wuu
mago sanha di ne kalaatii na p’a yi kalaa Kile jomo
pu keree nizhiigee ki ni. Jirime na yee mago wa,
yee da ga ja yalighangbanna li we. 13 Wemu wo
yolige ki ne jirime ye ge, wee ne pubinne. Wee ya
katiine ce shoonri katiibaana ni we. 14 Ga yalig-
bangbanya ne sipyileye wogo, pee piimu fungonyo
y’a kasaarnaani kakuurnoo ce shoonri ge, banip’a tee
lee na.

1 Lee wuu na, wee ya kalaa Kirisa wo keree
kiimu ni nokoonro ti na ge, wu ganha bu da gori
yaha kee ye na sanha we. Wu la le wu she naha na
ba n’a daa wu cevee see wuu ne we. Wee ya yaa na
kuri sanha nokoonro ti wo kalaa wu feni we, wee
wemu wu ne na sipya ya yaa na daburaje jo na wu
toogo wolo kanoo baa keree ni, na da Kile na ge, 2ni
batizeli keree, ni na keye teri sipyii na na Kile neeri
pu mu, ni Xxunene li keree, ni kiiri we wu da ba gon
korpo sipyii na caxhogo ki cana ge. 3 Ayiwa, wu na
kii keree kii yaha mu wu she naha na, ni Kile ya li
koro kan.

4 Piimu p’a kpeenge ki ta toonii nigin na xo, na
fugba wu wo loolodaa li nehe, na Kile wo Fefeere
Munaa li ta ge, 5 na Kile jomo pu ce yacene, na

cabaya sefeere ti nehe ge. 6 Lee be na a pee sipyii p’i
zhe sanha Kile jomo pu ni, na guri taha pu kalegee
feni. Pee sipyii pii na ja pye dii na daburaje jo
sanha Kile paha taan we? Bani li pe kanna Kile
Ja wu puye pyaa ya goroo korikoritige na, na wu
shiige sipyiire ti beeri naha taan.

7 Ayiwa, zanhaya nineheye ya dun nine kemu na,
K’i faa yapyiire yeege ki faa pyevee mu ge, kee ya
Kile duba taa. 8 Ga ki ba xhuyo ni nakuuno yeege,
ki da yafiin be po we, ga layi ya kee teenje. Ki taxogo
nena.

9 Lee be na, na cebooloo, na taanniinee, ali wee
nehe ba pe jomo niwa pe yu, nakaara wa wéee funyo
ni yee shizhaa na we. Wee ya li ce na yee wa koo
nizaana ni, lee lemu li ne pnuwuuro ti wo koo li ge.
10Kile ne tiibaa fo wu funno ki wo yee wo nibyegee
kee, ni yee wo taanneege ki na we, taanneege kemu
yee ya zhee cebooloo pu na Kile mege ki wuu na ge;
bani yee wa yi cebooloo n’a daa fee pu mago nogi,
ali nime we be ni yee wa pu mago nogi. 11 Ga wee
funno ki wa yee beeri nigin nigin wu la le yi da se
naha na mu fo tehene le. Konho le na y’a daa ge, y’'i
balee ta. 12Wee funno wa yee pu pye saafec we. Ga
Kile ya cen wemu pomee 1o ge, sipyii piimu p’a la le
na wee taa pun’a daa ni pu loxulo gbooro ni ge, yi
pye pee taannivee.

Kile ya pomee lemu b ge
13 Tuun wemu ni Kile ya pomee 1o Ibirayima mu
ge, ma na jo ba yaaga wa kemu Ka ye Kile ye
pyaa na we, a Kile di gaa wuye pyaa mege na na:
14 «Nakaara baa, n’a da duba ma mu, ma nagoo na
ba nehe xuuni.» 15 Ayiwa, a Ibirayima di ganha na

Kile naha wii ni loxulo ni, na sii mo lee ni. Kadugo
taan a Kile di ba nomee li fa wu mu, w’a bi lemu 1o
wu mu ge.

16 Sipya ba da gaa, yaaga kemu k’a ye wu na ge,
kee na w’a gari. Kee kaaga ke ki ma li shee na pee
jomo pu ne can, na nakaara ta shishiin be wa pu
ni we. 17 Lee pyegana li na Kile ya li she na fiinne
wu cen lovee pu na, na neri wa shishiin wa wee wo
kateyene li ni we, lee na w’a kaa taha wu nomee
li na. 18 Kii keree shuun we da ja neri bada we.
Kile wu nomee lo wu noho kaa taha i na, wu da ja
kafineye jo bada we. Lee na wee ya lowaa ta, na
wu keye kuri kee tadana ki na. 19 Kee tadana ki ne
wee mu ba tooro ne we, temu t’a dugo, t'i korogo coni
na yererne loho ni ge. Ki ne ba baraga yanmuno ne
We; K'a wee teri wu gori yaha n’a daa ni. Lee wuu
na wu na ja jé fefeere ti beeri wo fefeere xuu wu ni
Kile naha tdan wu n’a daa wu baraga ni. Fapa ka
ki bi lee kuyoo le naha pari. 20 Yesu ya fenhe jé wée
naha na wee xuu wu ni, konho wu wee wo jurumu
wu laha wa. Wee ya pye saraya naha shoonrivee
wo nurofogho ba Melikisedeki bi bye we. Wu na ba
gori yaha ghee tee nuno feere ti ni.

7

MEelikisedckiya ye Levi wo nagoo pu na
1 Ayiwa, we Melikisedeki we ya bye Salemu kulo
li wo saan, na ne be Kile-gbotabaaga wo saraya
naha shoonrivoo. Wee tuun wu ni Ibirayima bi she
kashen ymo ni saannaa piitiilee ni, na se ta pu na.
Ba w’a pa guri na ma we, a Melikisedeki di she
Wu nurno ciri, na duba pye wu mu. 2 Yaaga yaaga



HEBURUU 7:3 XV HEBURUU 7:11

Ibirayima ya ta kashen ki ni ge, a wu yee beeri jagi
wolo kan Melikisedeki mu. Melikisedeki kori wu ne
na: «Tiime saan», na fara lee be na, Salemu kulo li
saan wu ne wii. Lee Kkori ne: «Nanine saan». 3 To
ni nu ne wu mu we. Wa shishiin ya ta jo wu noho
tayirige shizhaa na, kelee wu segana, kelee wu
xugana shizhaa na we. Wu ne ba Kile Ja wu ne we,
bani wu na gori yaha wu saraya naha shoonriveere
ti ni gbee.

4Ta yee ya li ce na sipyigho wu ne Melikisedeki
we? Fo wee tole Ibirayima ya yaaga yaaga ta
kashen ki ni ge, a wu yi beeri jagi wolo kan wu
mu we! 5 Levi nagoo piimu p’a jin saraya naha
shoonriveere ti kapyenee ki ni ge, saliya wa pee mu
p’ajagishuu Izirayelinagoo pu mu, lee kori p’a wu
shuu puye pyaa shi sheen pu mu, ali na ta pu be
ne Ibirayima nagoo p’a. 6 Melikisedeki bye Levi shi
shen we, ga na jagi sho Ibirayima mu. Kile bi pomee
lo wee Ibirayima wemu mu ge, a wu duba pye wee
mu. 7 Ayiwa nakaara baa, duba pyevoo ya ye duba
tavoo na. 8 Saraya naha shoonrivee pu shizhaa na,
piimu p’a bi jagi wu shuu ge, pee bye sipyii piimu
da gori xu baa we. Ga Melikisedeki we w’a jagi
wu sho Ibirayima mu ge, I'a she na wee na gori
yaha nii na ghee. 2 Wee na ja jo na Ibirayima ya
jagi wu wolo tuun wemu ni ge, Levi nagoo piimu
p’a jagi wu shuu ge, pee be ya jagi wolo wee tuun
wu ni. 10Bani tuun wemu ni Melikisedeki ya she
Ibirayima nuno ciri ge, pee bi sanha se we; ga p’a
bi bye Ibirayima ni.

11 Ayiwa, Kile ya saliya wemu kan Izirayeli na-
g00 pumu ge, Levi wo saraya ye yi bye wee saliya
we wo tayeregboho. Tee saraya naha shoonriveere

ti da bi ja sipyii pu sho pu jurumu wu na, nuino
bi da bye nige li na nago saraya naha shoonrivoo
watii wu na teye, wee di bye ba Melikisedeki ne
we. Wu ganha bu bye Aron wo kpoon 1i shen we.
12 Ga saraya paha shoonriveere ti bu neri, li waha
I'i waha saliya wu be ya yaa na neri. 13 Wu Kafoo
Yesuwemu kaa wee ya yu ge, ghawege katii ni wee
ya foro. Kee ghawege ke wo sipya wa shishiin ya
ta saraya naha shoonriveere kapyernee pye saraya
tasogono xuu wu taan we. 14 L’a fiinne na Zhuda
wo ghawege ki shen wu ne wee Kafoo we. Ga tuun
wemu ni Kile tudunmoo Musa ya jo saraya naha
shoonrivee pu shizhaa na ge, wu ya ta yafiin jo
Zhuda wo gbawege ki shizhaa na we. 15 Ayiwa,
lemu 1i wa Kkii keree kii wo peri wu fiinnje sanha
wee mu ge, lee li wa me. Saraya naha shoonrivoo
watii w’a tene, wee ne ba Melikisedeki ne we. 16 Lee
ya li shee na wee saraya naha shoonrivoo wu ya ta
tene na saha ni sipyii wo saliya nomehee ki ni we.
Ga wuye pyaa wo tehene baa pnili sicuumo pu sefeere
ti gbooro ni w’a tenje. 17 Bani Kile ya pa li she na:

«Mu ne saraya naha shoonrivoo fo ghee,

ba Melikisedeki pe we.»™

18 Saraya naha shoonriveere ti wo saliya nizhiime
w’a to wu fanhaxhoors ni wu lanobaara ti wuu na.
19Bani saliya wu ya ja yafiin be no fa we, ga wee ya
tadana ta nime, kemu K’a no nizhiige ki na ge. Kee
ghooro ni wee da ja vulo Kile na. 20 Na fara lee beeri
na, Kile ye pyaa k’a kaa na Yesu wu da bye saraya
naha shoonrivoo we. Kile ya ta lee tuugo pye saraya

* 7:17 Zaburuu 110:4

naha shoonrivoo watii shizhaa na we. 21 Ga ba Yesu
ya pye saraya naha shoonrivoo we, a Kile di gaa na
jo:

«Ne Kafoo Kile ya kaa,
ne da ga na nomee neri we. Jo:

Mu ne saraya naha shoonrivoo fo gbee.o»™

22 Lee wuu na Yesu ya pye le karineege nomeefono
le wo seeri wée ni Kile te ni. Lee karineege nomee I'a
ye na kanha nizhiine li na.

23 Na fara lee na, pii pu saraya paha shoonrivee
pu bi nehe, bani xu ya ta wa shishiin yaha w’a pye
pu ni ghee wee labye we ni we. 24 Ga Yesu ya kori
yaha gbee nii na. Lee wuu na wee wo saraya naha
shoonriveere ti na goriyaha fo ghee. 25 Lee wuu na,
wemu bu soo Kile na Yesu wo karineege ki ghooro ni,
wee na nuwuuro ta koyo ki caxhogo. Bani Yesu nii
wo wu ne ghee, na Kile neeri peefes mu. 26 Saraya
naha shoonrivee wo punofogho wemu w’a bi sii yaa
fo wee pu wee ta ge, wee wu ne wii. Wu fefeere wo
Wu ne. Jaagi xuu wa shishiin ne wu na we, jurumu
be we. Kile ya wu waa laha jurumupyii pu na, na
wu yirige kari fo fugba wu ni. 27 Wu mago wa
li na nago niga beeri wu fenhe saraga wolo wuye
pyaa wo jurumu wu wuu na, wu bu xho wu na
w'a sipyii pusamaa wo saraya yi wo pu wo jurumu
Wu wuu na, ba saraya naha shoonrivee p’a bili pyi
we. Ga w’a wuye kan na pye saraga toonii nigin ye
pe, sipyii pu wo jurumu wu wuu na. Saraga katii
ya yaa na wolo nige kee kadugo na we. 28 Saliya
w’a sipyil piimu pye p’a tere na pye saraya naha

* 7:21 Zaburuu 110:4

shoonrivee wo nunofogho ge, fanhaxhoors ti bi bye
pee na. Kile ya kaa na jomo pemu jo saliya wu
kadugo na ge, pee p’a wu Ja wu terje na pye saraya
naha shoonrivee wo nugofoghs, wee wemu w’a fa,
w’ida gori yaha be mu ghee ge.

8

Yesu wu ne wée wo saraya naha shoonrivee wo
nunofogbo we
1 Ayiwa, jomo pemu beeri wee ya yu ge, pu nuro
ye pyaa ne na saraya naha shoonrivee wo nunofogho
wemu wu ne weée mu ge, wee nideenge ki ne Se
Beeri Foo To Kile kanige ce fugba wu ni. 2 Kile-peenje
pugboho kemu ni w’a wu wo labye wu pyi ge, kee
ne faya puga see wogo kemu Kafoo Kile ye pyaa ya
yerene ge; sipylyawyii wo niyerere be we.
3Saraya naha shoonrivee wo nurofogho beeri, wu
katenene nuno ki ne na yakanya ni saraya yi kaan
Kile mu. Lee na, liwahal'iwaha, wée be wo saraya
naha shoonrivee wo nunofogho wu be ya yaa na
saraga ka wolo. 4 Wu da bi bye nine ke na wu bi
da bye saraya naha shoonrivoo we. Bani saraya
naha shoonrivee pii wa na xo piimu p’a yakanya
ye, ni saraya yi keree naha shoonri, na be ni Kile
tudunmoo Musa wo saliya wu ni ge. 5 Pee wo
saraya naha shoonriveere t'a byi Kile-peene puga
kemu ni ge, kee ne fugha wogo ki wo jaa. Lee na,
tuun wemu ni Kile tudunmoo Musa bi da fana puga
ki yerene ge, a Kile di wu pye: «Jaa wemu w’a she
ma na na ma yaha faabobono ki nuno ni ge, la le
m’a Ki beeri yaamu.»™ 6 Ga nime Yesu wo labye w’a

* 8:5 Ekizode 25:40

ye na kanha saraya naha shoonrivee pusamaa wo
wu na. Bani wee wu ne susurodegeme Kile ni sipyii
pu te ni. Karineege nomee nivono 1'a ye na kanha
nilee li na, bani lee noho ya tene nomehee kilmu na
ge, kee ya ye nizhiigee ki na.

7 Can na, karineege nomee nizhiine li po da bi fa,
nuno bi da bye li na pu na shuun wuu noho shan
we. 8 Ga Kile ya wu sipyii pu jaagi, na pu pye:

«Li wii caya ya wa ma,
ne Kafoo Kile w’a jo mu.
Ne na ba karineege nomee nivono lo
Izirayeli puga ke ni Zhuda puga ki mu.
9 Ne pu sefelee pu kene co,
na pu yeege cana kemu Misira fiige ki ni ge,
karineege nomee le ne lo pu mu wee tuun wu ni ge,
nivono li da ba bye lee tuugo we.
Bani p’a ne karineege nomee li kyeegi.
Lee wuu na ne be ya pu yaha.
10 Karineege nomee le ne da ba Io Izirayeli nagoo pu
mu

yee caya yl d’a toro Xo ge, lee le:

Ne na ba na saliya wu le pu fungonyo ni,
di wu ka pu zoloo na.

Ne na ba bye pu Kile,
p’i bye ne sipyii.

11Wa shishiin da ga ba wu shi shen,
kelee wu ceboro kalaa nige we na:

<YiKafoo ce we.>
Bani pu beeri na ba ne ce,

na lo sipyitiilee na fo na she no sipyighoo na.
12Ne na ba pu kanahaya yi yafa pu mu.
Ne da ba na funyo tirige

ni pu jurumu wu kaa ni nige we.»™

13 Tuun wemu ni Kile ya karineege nomee nivono
li kaa jo ge, a lee di nizhiine li peri nilee. Ayiwa,
karineege nomee nizhiine lemu 'a le, 1i cana nii be
d’a toro ge, lee ya giin di biin.

9

Yesu Kirisa ye wu ne saraga nivana

1Karineege pomee nizhiine li funno ni, kodorogoo
kii bye wa Kile pelegana na, ni Kile-peenje puga faya
wogo, kee kemu bye nine ke na ge. 2 Fana puga ki
biyerene, na ki pye pupyaa shuun. Pubile nizhiine
li bye fefeere puga. Sokinnagbo we, ni tabali we,
ni buuri we p’a wo na gaan Kile mu ge, kee ni yee
bi bye. 3 Pubile shuun wuu li bi bye nahaparaga
fapa shuun wogo ki kadugo yiri. Lee bi bye fefeere
ti beeri wo fefeere puga. 4 Saraya yi tawologo ka
bye wa kemu k’a yaa ni sanni ni ge, kee ni pu bi
nudanga yawurire ti leni. Keshi wa be bye wa,
sanni wu bi taga wee beeri to. Maane w’a bye
sanni shoo lemu ni ge, lee bye keshi wu ni, ni Aron
pubiin li I'a fyen ge, Kile bi saliya wu pomehee ki ka
faakageeye yemu na ge, ni yee be. 5 P’a bi jaalaa
shuun nooro wuu p’a yaa wee keshi wu fugba ni,
pee bye serubeen. Pee wo kapaya yi nime pu bi
keshi wu notoryo Ki to. Pee nime pe ni pu bi jurumu
yafa wo saraya yi wo shishan pu woni keshi wu
fugba ni. Ga kii keree kii beeri wo naha joduun ne
nime we.

* 812 Zheremi 31:31-34 * 9:5 Serubeen: Pee ne Kile wo
kapyebyii fugba we ni ba melekee ne we.

6 Ayiwa, le singana le na faya puga ke ni ki
yanmuyo yi beeri wa bi sin. Carna beeri saraya naha
shoonrivos pu bi jin pubile nizhiine li ni na Kile-
peene ki keree pyi. 7 Ga saraya naha shoonrivee wo
nurnofogho wu ye nigin w’a bi jin pubile shuun wuu
li ni toonii nigin pe yee funno ni. Wu bi jin wa ni
yatoogo shishan ne wu kene ni we. W’a pee kan Kile
mu wuye pyaa wo jurumu we ni sipyiire ti wo wu
wuu na, p’a wemu pye na ta pu ya li ce-c ge. 8 Lee
funno ni Fefeere Munaa ya li she na na faya puga
nizhiige ki yaha, xuu wemu w’a bye fefeere ti beeri
wo fefeere wo wu ge, wee koo bi sanha mugi we.
9 Kee faya puga ke bye nime wo keree kii wo jaa.
Lee wa li shee na saraya yatooyo, ni saraya yemu
beeri y’a gaan Kile mu ge, piimu p’a yee wo ge, na
yee bi da ja pee wo zoloo pu pye feefee we. 10 Yee
saraya ye, ni yaliye, ni yagbaya, ni loho wuugarnaa
ninehenee, kee bi bye kalegee. Kee keree Kkii beeri bi
bye pyeme fo na she Kile pye w’a keree Ki neri.

11 Ga Kirisa ya pa, na bye cabaya yanmuzaaya
yi wo saraya naha shoonrivee wo nurnofogho. Faya
puga kemu ni w’a wu wo labye wu pye ge, kee ya
sii pele, ki po be d’a fa. Sipya ya ta kee yerene we; ki
ne be ke koo ke wogo we. 12 Wee ya ta jé Fefeere ti
Beeri wo Fefeere Xuu wu ni sikapee, ni nupiye wo
shishan gbooro ni we. Ga wuye pyaa wo shishan
ghooro ni w’a jé toonii mgm ye pe. W’a da lee pye
nige sanha we, bani w’a tehene baa nuwuuro ta.
13 Ayiwa, na saha ni saliya wu ni, piimu bye feefee
We, p’a bi sikapee ni nupehee shishan, ni nupinye
nizogoyo shoonro woni peefee na, na pu pyi mu
feefee. 14 Ga Kirisa shishan ya fefeere pyi na ye yee

na xuuni! Tehene baa Kile wo Munaa li ghooro ni
w’a wuye kan Kile mu saraga, mane ne kemu na we.
Wu shishan ya nunobaa keree jelaha wee zoloona,
konho wee di da kapyeree pyi Kile pii wo wu mu.

15 Lee wuu na Kirisa wu ne karineege nomee
nivono li wo susuro tegevoo. Sipyii ya jurumu
wemu pye karineege nomee nilee li wo tuun wu ni
ge, pee wWo puwuuro wuu na w’a xu. Kile ya piimu
yiri ge, tehene baa cen wemu wo pomee I'a Io pee
mu ge, konho p’i wee ta. 16 Sipya wa bu seme yaa
yani wu xu ge, taagana lemu na wu keye yanymuyo
y’a yaa na pa daa wu nixhuxhogo na ge, na lee
taagana li ka wee ni. Wee seme wu da ja yaaga
pye we, fo weefoo ba xhu, a I'i je na fiinyje na w’a
xu. 17Bani na wufoo yaha pnii na, tayerege wa wee
seme wu na we, fo wufoo bu xhu. 18 Lee wuu na
ali karineege nomee nizhiine li be ya ta tene shishan
baa we. 19 Tuun wemu ni Kile tudunmoo Musa ya
saliya wu pomehee ki beeri jo sipyii pumu ge, a wu
nupiye shishan, ni sikapee shishan lo, ni Ioho be,
ni Izopu™ tige gene, na kee taga shishan pu peregi
saliya Kitabu we, ni sipyiire ti beeri na. 20 Na jo:
«Kile ya karineege nomee lemu lo yee mu ge, lee wo
shishan pu ne pe.»™ 21 Lee peregigana li ninuno na
Musa ya shishan peregi Kile wo fana puga ke, ni Kile
wo kapyenee yereye yi beeri na. 22 Na saha ni saliya
wu ni, shishan ni p’a yanmuyo yi beeri pyi feefee,
fo yagmuyo nigin nigin wa ye. Shishan ya wo we,
jurumu da ga yafa we.

* 9:19 Izopu: Kee ne tige, kemu wo geye yi ne ni shiire nipchere
*

ni ge, tee shiire te pu ma minee na wo na neregi. 9:20 Ekizode

24:8

23 Fapa puga ke ni ki yanmuyo yi bye fugba wogo
ki wo jaa. Ba yee yanmuyo yi bi yaa na pye feefee
ni yaporoyo shishan ni we, lee na yagmuyo ye yi ne
fugba wu ni ge, yee bi yaa na pye feefee ni saraga
ka ni, kemu k'a ye yaporoyo na ge. 24 Bani fefeere
Xuu wemu sipyii ya yerene na pye ba see wo wu
jaa ne-¢ ge, Kirisa ya ta jé wee ni we, ga fugba wo
wuye pyaa ni w’a jé, konho wu yere To Kile naha
tdan wée wuu na. 25 Wu ya ta jé wa konho wu wuye
pye saraga toonii ninehenee funno ni we, ba saraya
naha shoonrivee wo punofogho w’a bi jin fefeere xuu
Wwu ni yee beeri, ni yaporoyo shishan ni we. 26 Li
da bi bye mu, Kirisa bi da ganha toonii ninehenee
ni fo koo no konduun ni. Ga nime, kono xoduun
wu fungo ni, toonii nigin ye pe, w’a wuye she, na
wuye kan saraga, konho wu jurumu wu lo laha
wa. 27 Xu na ba no sipyii beeri nigin nigin na toonii
nigin. Lee kadugo na Kile di kiiri kon pu na. 28 Mu
Kirisa be ya pye saraga toonii nigin ye pe, konho wu
shenpehemee wo jurumu tuguro lo. Wunaba wuye
she wu sigevee pu na, wu ba ba wu pana shuun
wuu li ni. Wu da ba jurumu keree naha shoonri
lee ni we, bani w’a Xo lee ni. Ga puwuuro wu da ba
gan wu sigevee pu mu.

10

1 Ayiwa, Kile ya yanmuyo yemu pomee lo wee mu
ge, yee wo jaa bye saliya wu ni. Ga dii ye pyaa yee
yanmuyo Vine ge, saliya wuye pyaa ya ja yee she we.
Lee wuu na piimu p’a bi Kile pele na be ni saliya wu
ni ge, pee bi saraya wo yee beeri. Ga, saliya wiya
taja peeje yeege puwo jurumu wu ni, na pee pye
sipyii, piimu p’a fa we. 2 Yee saraya yi da bi da ja

sipyii pu sho, pu bi da yee o yaha; piimu p’a yi wo
ge, pee bi da bye feefee toonii nigin I'a xho. Pee bi
da puye wii jurumupyii nige we. 3 Ga li ya ta pye
mu we, yee beeri yee saraya yi ma sipyii pu funyo
tun pu jurumu wu na. 4Bani nupehee, ni sikapee
shishan da ja jurumu laha bada we. 5 Lee wuu na,
Kirisa na pa korgo ki na, a wu Kile pye na:

«Mu ya jo na mu wa saraya yatooyo yi feni we.

Mu di ya ta soo

sipyii pu wo yanmuganya yi saya na we.
Ga m’a ne kan ceepuuro,

konho ne ti kan ma mu saraga.

6 Saraya nizogoyo ni jurumu yafa

saraga ka shishiin ya ta ma naha ni we.
7Wee tuun wu ni, a ne jo:

«Kile, ne pa di ba ma nidaan pye

ba I'a ka Kitabu wu ni we.»™
8 Ayiwa, a Kirisa di fenhe Kile pye: «Mu ne saraga
yatooyo ye ni sipyii pu wo yakanya yi saya feni we,
na yee ya mu naha ni we.» Ayiwa Yesu ya ye jo,
ali na ta yee saraya ye di bi wo be na saha ni Kile
tudunmoo Musa wo saliyawuni. 9Leekadugonaa
Yesudijosanha: «Nepa, dibamanidaan pye.» Lee
naw’asaraya yiwo saliya nile wu shan, na nivomo
tege. 10 Lemu li bye Kile pidaan ge, Yesu Kirisa ya
lee pye. W’a wuye kan saraga Kile mu toonii nigin
pe. Lee ghooro ni wee ya je yeege wu jurumu wu

I,

11 Taashiine li ni, saraya naha shoonrivoo pu bi
Kile wo labye wu pyi cana beeri. Saraya ninuyo yi
p’a biwo teegee ninehenee ni, na ta yee saraya yida

* 10:7 Zaburuu 40:7-9

ja jurumu laha sipya na bada we. 12 Ga Kirisa ya
saraga nigin pe wu wolo gbee wo jurumu wu wuu
na. Lee kadugo na, a wu diin saanra tateenge ki ni
To Kile kanige ce. 13 Na Kile naha wii fo wu ba wu
peen pu tirige na pa yaha wu tooyo nohoni. 14Piimu
ya pye feefee na foro pu wo jurumu wu ni ge, w’a
pee pye p’a fa gbee saraga nigin pe wu gboors ni.

15 Lee ninuno Kile Munaa be ya she wee na. L’a
jo:

16 «Ne Kafoo ya jo:

Karineege nomee le ne da ba lo yee mu,
yee caya ye na toro Xo na ge,

lee le: Ne na ba na saliya wu yaha pu zoloo pu na,
di wu ka pu fungonyo ni.»*
17Ba w’a Xo yee ni we, na jo:

«Ne da ga na funnpo tirige nige
pu jurumu ni pu katiibaagaa na we.»*
18 Ayiwa, jurumu wemu ya yafa ge, jurumu yafa
saraga kawuuno nuno wa nige wee wuu na we.

Wu fulo Kile na ni lowaa ni

191,ee wuu na na cebooloo, lowaa wa wée mu na
jé fefeere ti beeri wo fefeere xuu wu ni Yesu shishan

pu gbooroni. 20 Yesu ya kovono mugi wee mu, lemu
I'a se ni weée ni Kile yiri ge, lee ne nii sicuumo koo
le. Nahaparaga fana™ ki k’'a bi lee to, a Yesu di kee
laha wa wu wo xu wu baraga ni. 21 Wee wo saraya

* 10:16 Zheremi31:33  * 10:17 Zheremi31:34  10:20
Nahaparaga fana: Kee ne faga kemu K'a bi pari Fefeere ti Beeri wo
Fefeere ti Xuu wu wo kupoo li po na ge. Wee tuun wu ni sipyitiime
biyaa wu jé wa we.



HEBURUU 10:22 XXVi HEBURUU 10:31

naha shoonrivee wo punofogbo wu ne wii. Wee wu
ye Kile wo sipyii pununo ni. 22Lee wuu na wu fulo
Kile na ni zosaama, ni nakaara baa n’a daa ni. Wu
Yesu yaha wu wu zoloo pu tiibaara ti beeri je laha
puna! Wu wu je fiinge! 23 Tadana kemu kaa wee
ya yu ge, wu noro kee na xuuni! Bani nomee foo wu
ne nomee 1i lovoo we, wu na li no fa. 24 W’a wulye
funyo tirige ni wu sipyinii kaa ni, konho wu da
wuye logoo wari taanneege ni kapyegee nizaaraa
bye na. 25Wu ganhabu da wuye binne no yaha ma
na jo ba pii ya li pye we! Ga wu pye wuye yerivee,
baniwuye pyaawa lipaanaKafoo cabanak’a teene.

26 Ayiwa, wee bu do, na jurumu pyi, nawu taw’a
can wu ce Xo, saraga katii wa nige kemu na ja wee
jurumu we yafa we, 27 fo na kiiri ni nagboho ki ye
sigee ni fyaara nigbooro ni. Kee nagboho ki na ba
Kile wo peen pu sorogo na pu Xo. 28 Sipya wemu
bu Kile tudunmoo Musa wo saliya wu kyeegi, sipyii
shuun kelee taanri bu da piimu ne li seeri ge,
weefoo na gbho nipaara baa pee wo jomo pu wuu
na. 29 Ga sipya beeri w’a Kile Ja wu fanha ge, na
Kile wo karineege nomee 1i wo shishan pu wii na
p’a noho ge, pee pemu p’a bi weefoo pye feefee ge.

Kelee Fefeere Munaa lemu l'a bi niime kan wufoo
mu ge, wu bye w’i ya ghooro taha lee na we, ta yee

ya giin na weefoo ya yaa ni kanhama nigho ni na
ye Kile tudunmoo Musa wo saliya wu Kyeegivoo na
we? 30 Bani Kile wemu w’a jo ge na: «Ne ye nigin
mu li wa na jurumu footono kan kakuubye mu.»
Wee ninumo w’a jo be sanha na: «Kafoo na ba Kiiri

kon wu sipyii pu na.»* 31 Na jé Kile nii wo wu kene

* 10:30 Duterenome 32:35-36

ni kiiri kaa na, tee ne fyaara nighooro de!

32 Ayiwa, tuun wemu beeri ni yee ya Kile wo
kpeenge ki ta ge, yi yi funyo yaha nidogo wee tuun
wu na. Yee ya kori yaha nomee feere ni na kee
yogboho ki tun, ali na yi ta be kanhama nigbo ni.
33 Kabapga ka na, p’a yee fanha sipyii nine ni, na
yee kanha xuuni. Piimu p’a kanha mu ge, kabana
ka na, yee ya bi ghegele di pee tege. 34 Yee ya nuno
naari kasolemee na. Sipyii ya yee kene yanmuyo yi
sho yee na tuun wemu ni ge, a yee loxulo wuu di
lee soro, bani yee ya li ce naafuu see wo wuwa yee
mu wemu na goriyaha ge.

35Lee wuu na, n’a daa we wu wa yee mu Kafoo
na ge, yi ganha bu da wee yaha we. Bani lee
kuduun ya pele xuuni! 36 Yee mago wa sanha
lowaa na, konho yi da se naha na Kile nidaan bye
ni. Lee bu bye, w’a lemu wo nomee 1o ge, yi na ba
lee ta. 37 L’a ka Kile Kafila wu ni na:

«Jeere 'a kori wemu wu da ba ge,

wee di ba. Li da mo nige we.
38 Sipya wemu w’a da ne na ge, wee w’a tii.

Lee funno ni wu da ba nii sicuumo see wo ta.
Ga wu bu guri kadugo,

ne wo fundanga ki da da wu ni nige we.»*
39Piimu p’a guroo kadugo, na gycegi ge, wee ne pee
niwe. Piimu p’a daa, pee di da ba pnuwuuro tita ge,
pee ni wee ne.

11

Sipyii piimu p’a pye nin’a daa ni ge

* 10:38 Habakuki 2:3-4

1 Ayiwa, n'la daa w'a wee wo tadapa ki wo
yanmuyo yikeree fiinne, na wée pye wee ya tiin ni li
ninayiwawee munaxo. N'adaawawee pye wee
ya soo li na na can wa yanymunabaaya yi wo keree
kini. 2Pun’adaa wuwuu na Kile ya taashiine li wo
sipyii pu so. 3N’a daa funno ni wee ya li ce na Kile
wo jomo pu baraganikonoya yaa. Leena, yanmuyo
yemu ni wee nii wa ge, yee ya yaa ni yanymuyo ni
yemu y’a naa we.

4Wu n’a daa w’a Abeli wo saraga ki pye k'a ye
Kayen wogo ki na. Kile ya li she wu n’a daa wu
shizhaa na na w’a tii. Bani Kile ye pyaa ya soo wu
yakanga ki na. Abeli ya xu, ga ninaa we be ni weée
ya kalaa taa wu n’a daa wu funno ni.

5SWun’a daa wuwuu na Kile ya Henoki Io durogo
fugba nina ta wu sanha xhu we. Sipya wa shishiin
yatawu pnanige we, bani Kile yawu lo. Yani Kile wu
wu lo ge, w’a bi wu so, na jo na wu kaa ya taan wee
mu. 6 Nin’a daa be we, wa shishiin kaa da ja daan
Kile mu we. Bani wa beeri w’a giin wu fulo Kile na
ge,liwahal'i waha wufoo ya yaa na dalinanaKile
wa, na ne be wu shavee saraavoo.

7Wu n’a daa wu wuu na Kile ya Nuxhun kaala
ni keree Kkii ni, wu sanha kiimu na we. Na Kile nii
fyaara yaha wu zo wu na, a w’i kooghoho ka yaa,
konho wu ni wu puga sheen di ba sho. Ba w’a lee
pye we, a w’i li she lee funno ni na jaagi ya to kono
sipyii pu nuno ni. A Kile di wu jate sipyitiime wu
n’a daa wu wuu na.

8 Wu n’a daa wuu na Ibirayima ya Kile pomee co
wu yiriduun wu ni Kile mu. Kile bi da fiige kemu
kan wu mu, kee di bye wu cen ge; a wu foro wuye
pyaa wo fiige ki ni, na kee koo co na ta wu ya ki

sanha ce we. 9 Wu n’a daa wuu na w’a she bhye
nadadiinme kee fiige ki ni, kee kemu wo pomee I'a
lo wu mu ge. A w’i wu wo tiinne li pye faya piyeye
ni. Lee Ishaaga ni Yakuba be ya pye. Lee nomee le
ninuno Kile bi Io pee be mu. 10 Ibirayima bi kughoo
naha wii lemu nohoshanma p’a no ge. Kile wu ne
lee kulo le wo kanahashoonrimo ni li yerenevoo.

11 Wu n’a daa wu wuu na Kile ya pya kan Sara
mu, ali na wu ta w’a le be xuuni. Bani w’a da li na
na pomee foo wu ne pomee lilovoo we. 12Lee wuuna,
ali na lege fanhaxhooro yaha t’a no wu poo wu na,
w’a nagoo ninehemee ta, piimu p’a nehe ba fugba
woroo Ki ne we, ni ba suumo loho no ghazhenhe ne
WE.

13 N’a daa ni pii sipyii pii beeri ya xu. Kile ya
yanmuyo yemu nomee o ge, yee bisanha jé pu kene
ni we. Ga, a p’i bye kanna p’a yi naa, na fundanga
ta yl wuu na. A puye pyaa di li she na nabuun pee
ne, na pee nidorowuu pu wa ke nine ke na. 14 Pe
jomo pe ya li shee na to puga katii pu jovee ya zhaa.
15 Kemu ni p’a yiri ge, kee da bi pu zoloo ni, pu bida
ja guri zhe wa. 16 Ga can na, to puga nijene pu bi
zhaa, lee kori kemu ki ne fugha wu ni ge. Lee wuu
na, li ne shiige kaa Kile mu p’a wu pyi «pee wo Kile»
we. Bani w’a kulo la gbegele pu mu.

17Wu n’a daa wuu na Ibirayima ya soo na wu ja
Ishaaga kan di bye saraga, tuun wemu ni Kile ya
jowu lee pye ge. Ishaaga ye nigin pe wu bye wu ja.
Na ta Kile di bi pomee Io wu mu na: 18 «<Munagoo na
ba pehe na foro Ishaaga ni.» 191’a bi bye Ibirayima
funnoninalIshaaga nehe xhube, na se wa Kile nina
wu ne yeege xu ni. Lee I’a Kile pye w’a Ibirayima ja

Wwu tererje wu na, a I'i bye kanna xu ni w’a ne na
foro.

20 Wu n’a daa wuu na Ishaaga ya duba pye
Yakuba ni Ezawu mu cabaya wuu na. 21 Wu n’a
daa wuu na Yakuba ya duba pye Yusufu wo nagoo
pu beeri nigin nigin mu, na wu xuduun ta w’a no
xo. Pubiin le li bye wu kene ni ge, a wu yere, na
buri lee nuno ni, na Kile pele. 22 Wu n’a daa wuu
na Yusufu ya li she na wu xuduun ta w’a no xo, na
Izirayeli nagoo pu na ba foro Misira fiige ki ni cana
ka. A w’ili she na pu ba foro, na pu da foro ni wee
nixhugo ki kaciiye yi ni.

23Pun’a daa wuu na Kile tudunmoo Musa sefee
p’a wu mzeXhogo ki I]moho fo yeye taanri. Bani
pu bi wu ta w’a no. A p’i bye pu ya fya saan
wu wo nijoyo yi na we. 2¢ Wu n’a daa wuu na
Kile tudunmoo Musa nilexhogo Ki ya ta soo p’a wu
pyi Farawon poro ja we. 25 W’a bi li ta na wee
ni Kile sipyii na kanha shiizhan, na lee ya poro
jurumu wo fundanga keree na, kee kiimu da mo
we. 26 Wu mege na kyeegi ba Kirisa ne we, wa lee ta
naafuughbo na ye Misira fiige ki kenje yanmuyo beeri

na. Bani kuduun wemu wu bi da ba da Kile mu
ge, wee ni wu paha di bye. 27 Wu n’a daa wuu na

Kile tudunmoo Musa ya foro Misira fiige ki ni, ali
na saan wu luu ta I'a yiri wu tadan Xuuni wu ya ta
fya we, bani w’a lowaa ta ma na giin na Kile wemu
WU ne wa ya wu naa-i ge, na wee w’apaa. 22Wun’a
daa wu wuu na w’a Yawutuu Bulooro Nuwuuro ti
wo Kaleneli tenje. Na shishan neregineregi piyeye yi
kunogoo ki no na, konho xu wo meleke wu ganha bu
dano Izirayeli sheen puwo jashiime wa shishiin na
we. 29Pun’a daa wuu na Izirayeli nagoo p’a suumo

loho ki kon neri ba niwaga ne we, kee kemu p’a byi
na «Loniga» ki ge. A Misira sheen pu be dijo p'ilee
shi pye, ga, a loho K’i gegi, na pu li.

30Pun’a daa wuu na Izirayeli nagoo p’a pa paari
na Zheriko kulo li maha cabyaa gharashuun funno
ni, a li kasoroyo y’i do. 31 Wu n’a daa wuu na
navarashaa Araxabi ya ta pinne xu ni Zheriko
sheen pusamaa ni shiizhan we, pee piimu pu bye
Kile nomeecobaalaa ge. Bani Izirayeli nagoo piimu
p’a bi she kulo li saala ge, w’a bi pee co na no.

32 Di yeke be ta jo sanha we? Bani tuun w'a
na xuuno wa Zhedeyon, ni Barake, ni Samuson,
ni Zhefute, ni Dawuda, ni Samuweli, ni Kile
tudunmoo pusamaa keree na. 33 Pu n’a daa wuu
na p’a se ta saannaa na, na tiime keree pye. Kile
ya yanmuyo yemu nomehee lo pu mu ge, a p’i yee
ta. P'a pii kan cenrilee mu, ga yafiin ya pu ta we.
34Pa pii le na ni, ga yafiin ya pu ta we. A pi ganha
na giin p’i nmoparaa taga pii gbo ga, a pee di sho.
Fanhaxhoors bye pu na, ga, a p’i fanha ta. Pii bye
kashennmo-jemee fo fiiye ya wo kashen keye na
fe pu paha na. 35 Cee pii wo n’a daa wuu na Kile
ya pu 31py11 ne piimu ya bi xu ge. Pii ya kanha
pu ni, ga p’i ya soo na puye sho we. P’a soo xu na,
konho pu canene p’i Kile ta. 36 P’a pii la wolo, na pii
kpon, na tooro shonhoyo taga pii po, na pii le kaso
ni. 37Na kagereye taga pii wa gho, na menizhee wo
nahanaa taga pii ja, na pii gbo ni ymoparaa ni. P’a
bi paari na mari, sikaseeye ni dubyaseeye di ne pu
faleye. 38 A p’i ganha na naari na yeree sipono ni,
niboboyoyina, nifaaya wegeye ni, ninine wegeye
ni. Na ta koo sipyii bi ta yaa ni pii sipyii pii tuugo

ni we.

39 Kile ya pii sipyii pii beeri so pun’a daa wu wuu
na. Ga lee be na Kile bi yanymuyo yemu wo pomee
lo pu mu ge, yee bi sanha jé pu kene ni we. 40 Bani
fungongo nizaana ki bye Kile mu na naha tii ni wee
ni. Wu funo bye pii sipyii pii no ki fa wee kadugo

na we.
12

Weée ya kanhama soro ba Kirisa ne we

1 Ayiwa, pii seeree ninehemee pii ya wee maha, lee
wuu na lemu beeri li da bye tuguro wee mu, wee
ganha bu da zhe paha na n’a daa ni-i ge, wu kee
beeri pno yaha, jurumu wemu beeri w’a wu birege
ge, ni wee be. Kile wo labye we w’a she wu na ge,
wu la le wu da fe w’a wlye shaanri wee feni. 2Wu
wu nahaya tii Yesu na, wee wu ne wée n’a daa wu
nohoshanma ni wu favoo. Wee w’a korikoritige ki
kanhama soro, wu ya ta pee wii shiige we. Bani
fundanga ke ki bye wu naha na ge, kee niw’a biwu
naha le. Wu nideenge ki wa nime saanra tateenge
ki ni Kile kanige ce. 3 Yesu wemu w’a jurumupyii
makorno ki soro mu ge, yi yi funno yaha nidogo wee
na, konho yi fanha ganha da xho, yatengboyo di jé
yini we.

4Bani zhaanra temu yee ya leni ni jurumu ni ge,
yee sanha tee le xo fo na no xu na we. 3 Kile wemu
w’a yere kaan yee mu ba wu jalaa ne-¢ ge, ta yee
funno ya wo wu jomo puna? W’a jo:

«Na ja, ma ganha bu da Kafoo wo guu
wu kpoonro ti wii kapire we!
Wu bu ma jaagi,

lee be ganha bu ma yatenye gho we!
6 Bani sipya we kaa I’a dan Kafoo ni ge,
weefoo w’a guuni.
W’a piimu beeri wii wu nagoo ge,
w’a pee beeri kpoon ni wu suso wu ni.»*
7Yi Kile wo guu wu kpoonros ti soro, bani w’a
yee wii wu nagoo. Ja weke wu ne ni wu to ya wu
kuuni-i we? 8 Kile ya wu nagoo beeri kuuni. Wu
bye w’i ya yee kuuni we, yee ne wuye pyaa wuu
we, ga kpeenge nagoo yee ne. 9 Wu wu funno yaha
nidogo wu sefee pu na. Pee ya wee kuuni, a wee
be di ganha na pu pele. Ta wee ya yaa na kuu
xuuni fugba To Kile mu na ye pee na, konho wu nii
sicuumo ta we? 10 Wee tii ya wée kuuni jeri funno
ni, na be ni puye pyaa nidaan ni. Ga wéeye pyaa wo
kuduun kaa na Kile ya wée kuuni, konhowube dija
taa ta wu fefeere ti ni. 11 Can na, sipya wa shishiin
ya fundanga taa wu kuuduun ni we, fo natanharna.
Ga kalaawe wufoo dabadaalee kadugo na ge, wee
wo kuduun na ba bye weefoo mu panine ni tiime.
12 Lee wuu na, yi yi fanhaxhooro keye yi nigiri,
ni yi nugunyo yiy’'ajele ge. 13 Korogoo kiimu K’a tii
ge, y'a naari kee ni, konho fanha baa foo wemu w’a
taha yi feni ge, wee ganha da koo yaha we, ga w'i
fanha ta.
14Y’a nanine shaa K’i bye yi ni sipyii pu beeri te
ni. Yiyi torogana li yaha I'i bye feefee, ni lee be
we, wa shishiin pii da ga daha Kafoo na we. 15Y’a
yiye kaseri, konho wa shishiin ganha da wuye toogo
wolo Kile wo niime wu ni we. Wa shishiin ganha
bu da zoo wu pye ni funguuno ni, ki wu tehene ta,

* 12:6 Talenee 3:11-12; Zaburuu 119:75; Zaburuu 94:12

K’i shenpehemee zoloo kyeegi we. 16 Y’a yiye kaseri
wa shishiin ganha da bye yi ni dodo, kelee Kile nii
fyaara baa foo ba Ezawu bye we. Bani cen taa lemu
li bi yaa na no wu na wu lege ki wuu na ge, w’a lee
faa yalige golere nigin ye na. 17 Y’a li ce lee beeri
kadugo na, tuun wemu ni wu bi giin wu duba wu
ta ge, wu ya ja we. Ali na ta wu nesinme wo bi
wu shaa be, ga, a p’'i zhe wu ni, bani wu ya weri
daburaje jo we.

18 Kile na yee ya fulo. Sipya na ja ghon yaaga
kemu na ge, yee ya ta fulo kee na we. Kee yaaga ke
ne Sinayi faaboboro ke. 1zirayeli nagoo pu p’a fulo
kee na. Pee ya naghoho na, ni Kilewo, ni nibiighoho,
ni zanha kafeckuurpo, 19na maga mee ni mujuugboo
lalogo. Ga Izirayeli nagoo pu p’a yee logo ge, a pee
di jo na Kile wu no wuye na, na fanha ne pee ni pee
pu ja ali wu nonii nigin be logo nige we. 20 Bani
nomee le I'a kan pu mu ge, pu ya ja li na we. Lee
ne na: «Sipyaa sipya w’a kpon ke faaboboro ke na
ge, ali yatoogo be, pu kagereye taga kee wa gho.»™
211e p’a na ge, lee bye fyaara kagboo xuuni fo Kile
tudunmoo Musa ye pyaa ya jo: «Ne fya xuuni fo na

jele»™ 22 Ga yee wuu li ya ta pye mu-i de. Siyon
wo faaboboro ki na yee ya fulo, Kile nii wo wu wo
kughoole. Zheruzalemu kulo li ne fugha wu ni, nili
tehene baa melekee pee. 23 Kile ya wemu naha bulo
ge, wee wo pinnege ki na yee ya fulo. Kee pinnege
ke wo sipyii pu funyo y’a taan na pee meye y’a ka
fugba we ni. Kile na yee ya fulo, wee wemu wu ne
sipyii beeri wo Kkiiri konvoo ge. Sipyitiimee pii pu
bye koyo ki na fo taashiine li ni, pu d’a kari Kile yiri

* 12:20 €kizode 19:12-13 * 12:21 Duterenome 9:19



HEBURUU 12:24 XXXV HEBURUU 13:2

ge, pee no ya fa nime. Pee na yee ya fulo. 24 Yesu
ye pyaa na yee ya fulo. Wee wemu wu ne karineege
nomee nivono li wo susurodegeme wee ni Kile te ni
ge. Wu shishan pup’a wee pye fecfee ge, pee nawee
ya fulo; pee ya ye Abeli wo pu na.

25 Ayiwa, yi kaseege yaha yiye na, Kile ba yu ni
yi ni, na yere kaan yi mu, yi ganha bu da zhe yee
logono na we. Bani fo taashiine li ni, piimu p’a
she pu da Kile tudunmoo pu wo jomo pu logo nine
ke na-¢ ge, pee ya ta sho jaagi kanhama pu na we.
Nime wemu w’a yu ni wee ni na yiri fugba we ni,
na wee kaala ge, wée bu bye weée di ya ta soo wee
WO nijoyo yi na we, wée na ba sho shogana leke na
we? 26 Wu mujuu l'a pine ki pye K'a cele taashiine
li ni. Ga nime w’a nomee lo wée mu na: «Ne na ba
nine ki pye K'i jele toonii nigin wa be sanha na fara
fugha wu be na.»™ 27Ba w’a jo na: «Toonii nigin wa
be sanha we.» Lee ya li shee na yagymuyo yemu y’a
cele ge, na yee na ba biin. Yaymuyo yemu yine yi da
ga xho-¢ ge, yee ye yi da ba gori.

28 Lee na, saanra temu ni wee da ba bye ge, tee
wo yaaga ka shishiin da ga ba jele laha ki tayahara
ni we. Lee wuu na w’a Kile shaari, wu da wu labye
ni wu nidaan pyi, wu peene, ni wu nii fyaara ni.
29 Bani wee wo Kile wu ne na be, kemu k’a ki yaara
sorogo feefee ge.

13
Yeriyerijomo
1Yi la le yi da se naha na ni cebooloo pu
taanneege ki ni. 2Yi ganha bu da funno wo nabuun

* 12:26 Agizhe 2:6

dirige na we, bani pii ya melekee tirige na ta pu ya
pu ce we. 3Yi yi funyo yaha nidoyo kasolemee na,
ma najo yibe p’a pye toro pee tuugo kasolemee. Yi
yifunyoyahanidoyo kanhama fee na, I'ibye kanna
yiye pyaa ceepuuro ti t’'a gana.

4 Sipyii beeri ya yaa na furu pele. Na fara cee
wu na, wa shishiin ganha ba nohomo keree, kelee
dodooro pyiwe, bani Kile na ba kiiri kon sipyinoroyo
ni dodoo na. 5Yi ganha bu da yiye yaha wari la fee
We, ga lemu li wa yi keye ni ge, lee li yi yaa, bani
Kile ye pyaa ya jo:

«Ne na na funno yaha

nidogo mu na tuun beeri ni,
n’a da gamayaha

ma ye nigin tuun wa shishiin ni we.»™
6 Lee wuu na wee ya lowaa ta na yu:

«Kafoo ne ne Tegevoo,
ne da vya yafiin be na we!

Naha sipyiyawyii di da ja bye ne na we?»*

7Yi wo pahagbaa fee piimu p’a Kile jomo pu jo yi
mu ge, yi yi funyo yaha nidoyo pee na! Yiyi funyo
yaha nidoyo pee naarigana li na, pee wo n’a daa
wu wo nara I'a pa xho Xogana lemu na ge, y'i bye
pee taannivee! 8 Yesu Kirisa ya peri we. Ba w’a bye
tanaa we, mu wu ne ninaa, mu wu wa da goriyaha
be fo ghee.

9Yi ganha bu da yiye yaha kalaa nivomo watii
wu yi piinfje we. Bani Kile wo niime we, wee
w’a fanha kaan sipya zo mu, lee I'a saha, na no.

* 13:5 Zhozuwe 1:5; Duterenome 31:6,8 * 13:6 Zaburuu118:6-7

Kodorogoo kiimu ki wa yaligee ki na ge, lee koo
la shishiin wo paari da ga ja fanha kan sipya mu
n’a daa ni we. Piimu p’a kee kodorogoo Kii naari
ge, li ya yafiin be no pee na we. 10 Saraya tawologo
wa wee mu. Saraya naha shoonrivee piimu p’a
kapyenee pye fana puga ki ni nine ki na ge, pee da
ja puwo nolige ta wee wo saraya yi tawologo ki ni
w.

€.

11 Yatooyo shishan ni pee wo saraya naha
shoonrivee wo punofogho wu ma jé Fefeere ti Beeri
wo Fefeere Xuu wu ni, na pee saraga jurumu wu
wuu na. Ga yee yatooyo nighoyo yi wo xaara ti
ma sorogo kanha ki kadugo yiri. 12 Lee na Yesu
ye pyaa be ya kanha na xhu kanha ki kadugo
yiri, konho wu sipyiire ti pye feefee ni wuye pyaa
shishan ni. 13Lee na, wu be pu she ni wu ni kanha
ki kadugo yiri, wu binne ni wu ni wu fanhara ti
na. 14 Bani kulo li I'a da gori yaha ghee ge, lee wa
wee mu nine ke na we. Ga kulo le'a ma ge, lee wee
ya zhaa.

15 Lee wuu na wu maso1o saraya wolo kan Kile
mu Yesu Kirisa ghooro ni. Wu ganha bu da lee no
yaha we, lee kori, wu mege peene ki pye wu no na
tuun beeri ni. 16Yi yi funyo yaha nidoyo kasaarnaa
bye na; yi da yi sipyinii kaan yi kene yanmuyo ni.
Bani yee saraya yi tuugo k’'a dan Kile ni. 17Yi yi
pahagbaa fee nomehee co, yi guu pu mu, na li pye
p’a yi munahaa ki kaseege pyi, bani Kile na ba pee
yege yi munahaa wuu na. Y'a li pyi mu, konho p’i
ja yi naha co ni fundanga ni, patanharna baa. Lee
be we, yee wo kuduun da da li ni we.

18Yi kori yaha Kile-nerege na wu mu! Wee ya da
li na na zosaama wa wee mu. Banili wa wee funyo

ni na paarigazaana paari tuun beeri ni. 19 N'a da
yijo waha yi mu jo yi kori Kile-nerege na, konho ne
guri she yi mu tovuyo na.

Dubani fo

20 Nanine foo Kile wu ne yatoonahamaa pu wo
nurnofogho we. Wee w’a wu Kafoo Yesu ne yeege xu
ni, tehene baa karineege nomee 1i shishan pu gbhooro
ni. 21’ Wu yi ni kapyegee nizaanaa beeri na, konho
yida wunidaan pyi. Lemul'a dan wuni ge, wu lee
le yi funyos ni Yesu Kirisa ghooro ni. Nooro wu taha
wee mege na fo ghee. Amiina.

22 N’a yi neeri na cebooloo jo yi pe yeri yeri jomo
pe Xu yiye ni, bani seme wu jomo pu ya ta nehe we.
23Ne funno kiwa y’ili ce na jo wu ceborona Timote
ya yaha na foro kaso wu ni. Wu bu no naha, ne ni
wu ni, jeri bu bye w’a da zhe foro yi na. 24 Yi wu fo
kan yi nahagbaa fee pu beeri mu, ni Kile wo sipyii
pu beeri. Wu cebooloo piimu be pu wa Itali fiige ki
sheen ge, pee be ya yi fo kan.

25 Kile wo niime we wu pye yi beeri na. Amiina.

